
BOSHLANG„ICH SINF O„QUVCHILARINI MANTIQIY FIKRLASHGA 

O„RGATISH 

 

Boboyeva Muyassar Norboyevna 

Annotatsiya: Ushbu maqola boshlang„ich sinf o„quvchilari orasida matematika 

darsini qay tartibda o„tish, o„quvchilarni mantiqiy fikrlashga o„rgatish masalalari 

yoritiladi. 

Kalit so„zlar: matematika, mantiqiy masalalar, mantiqiy fikrlash, matematik 

tenglama. 

 

Hozirgi paytda maktablarda boshlang‗ich sinflarda matematika o‗qitishning asosiy 

vazifalaridan biri o‗quvchilarni har tomonlama yetuk insonlar qilib tarbiyalash hisoblanadi. 

Bunda ularda matematika bo‗yicha bilimlar berish bilan birga ularga o‗rganilayotgan 

bilimlarni asosli va puxta bo‗lishini ta‘minlash, ularni qo‗llay olish ko‗nikma va 

malakalarini shakllantirish muhim ahamiyatga ega. Ayniqsa matematika darslarida fikrlash 

qobiliyatlarini rivojlantirish hamda ularni kelgusida olingan bilimlarni ongli hayotiy 

faoliyatda muovaffaqiyatli qo‗llashlari uchun zarur ko‗nikma va malakalarni shakllantirish 

boshlang‗ich matematik ta‘limning asosiy vazifalariga aylanishi lozim. Shu nuqtayi 

nazardan o‗quv jarayonida matematik masalalar, jumladan hayotiy mazmunli, ularning 

to‗plagan tajribasiga asoslangan masalalarni yechish usullariga va ularni qo‗llashga 

o‗rgatish o‗ziga xos xususiyatlarga ega, ularni ta‘lim mazmuni va o‗rganilayotgan 

tushunchalar mohiyatini ochib berishda foydalanish, o‗zaro aloqadorlikda va o‗quvchilar 

amaliy faoliyati tajribasi bilan qo‗shgan holda o‗qitish dolzarb masalalardan hisoblanadi. 

Boshlang‗ich sinflarda matematik masalalar yechishning ahamiyati matematik masalalar 

yechish matematika o‗qitishning muhim tarkibiy qismidir. Masalalar yechmasdan 

matematikani o‗zlashtirishni tasavvur ham qilib bo‗lmaydi. Matematikada masalalar 

yechishning nazariyasini amaliyotga tadbiq qilishning muhim yo‗lidir. Masalalar 

yechishning boshlang‗ich sinflarda o‗rganiladigan u yoki bu nazariy materiallarni 

o‗zlashtirish jarayonida muhim rolni va o‗quvchilarning fikrlash qobilyatlarini o‗stirishda 

muhim rol o‘ynaydi. Masalalar amaliy ishlar sistemasi asosida tuziladi. Bu degan so‗z har 

bir yangi tushunchani tarkib toptirish har doim bu tushuncha ahamiyatini tushuntirishga 

yordam beradigan uning qo‗llanishini talab qiladigan u yoki bu masalani yechish bilan 

amalga oshadi. Arifmetik amallarning mazmunini amallar orasidagi bog‗lanishlarni amal 

komponentlari bilan natijalar orasidagi ochib berishda, har xil miqdorlar orasidagi 

bog‗lanishlar bilan tanishishda mos sodda masalalardan foydalaniladi. Sodda masalalar 

o‗quvchilarda murakkab masalalarni yechish uchun zarur bo‗ladigan bilimlar, malakalar va 

ko‘nikmalarni tarkib toptirish uchun asos bo‗lib xizmat qiladi. Masalalar o‗quvchilarning 

fikrlash qobiliyatlarini rivojlantirishning foydali vositasi bo‗lib, odatda o‗z ichiga ayrim 

bilimlarni oladi. Bu bilimlarni qidirish masala yechuvchidan analiz va sintezga mustaqil 

murojaat qilish, faktlarni taqqoslash, umumlashtirish va hokazolarni talab qiladi. Bilishning 

bu usullarini o‗rgatish matematika o‗qitishning muhim maqsadlaridan biri hisoblanadi. 

Shu bilan bir qatorda o‗quvchilar o‗rtasida matematik tenglama va mantiqiy fikrlashni 

oshirish ham muhim vazifa hisoblanadi. Hayotning har jabhasida matematik tenglamalar 

bor. Ularni oson, sodda va ravon tilda tushuntirish darslar davomida an‘anaviy mantiqiy 

tenglamalarni yechib borishi yuqori sinfga borayotgan o‗quvchilarni fanni oson 

tushunishiga yordam bersa, hayotiy ko‗nikmalarning mustahkamlanishi kelajakda unga 

dastur bo‗lib xizmat qiladi. 

Mantiqiy masala: 

1. Sotib oldim beshta ayiq, 

Suvga soldim beshta qayiq, 

O‗ylab ko‗rib aytingchi, 

Suvda nechta ayiq, nechta qayiq. 

O‗quvchilarimiz bu masalani eshitishlari bilan 60-70% i 10 ta deb javob beradi, lekin 

men sotib olishim mumkin bo‗lgan o‗yinchoq ayiqlarni hisobga olmay javob berishadi. 

Ayiqlarni suvga solib qayiqqa solish kerakligini kechroq anglashadi. Matematik mantiqiy 

masalalar o‗quvchilar dunyoqarashini ham kengaytirib hayotiy ko‗nikmalarini oshirib 

boradi. 

2. Sinfda 32 ta o‗quvchi o‗qiydi, ulardan 24 tasi rus tilini biladi, 16 tasi ingliz tilini 

biladi. 

Nechtasi har ikki tilni biladi? 

Javob: 8 tasi 

3. Ikkita bodringni 12 bo‗lakka bo‗lish uchun, pichoq bilan ularni necha marta kesish 

mumkin? 

Javob: 10 marta 

